Kobanga (kicho) ezali nini?

(Baefese 5:21, 2 Samwele 23:3)

Kobanga (kicho) ezali ezalela ya kobanga mpe kotosa. Ndakisa, tango
Biblia elobi kobanga ya Yehova, elingi koloba kobanga Nzambe, elingi
koloba kotosa ye mpe kopesa ye lokumu monene.

Tald baverse mosusu oyo elobeli liloba “kobanga” na Biblia:

Misala 9:31 (Mokanda na Bomoi)

“Na bongo, lingomba ezalaki na kimya na Yuda mobimba, Galile
mpe Samaria; ezalaki kotongama mpe kokéma monene, wana
ezalaki kotambola na kobanga ya Yehova mpe na kobondisami ya
Molimo Mosantu.”

Baefese 5:20-21 (Mokanda na Bomoi)

“Botikalaka kosenga Nzambe Tata matondi mpo na makambo
nyonso, na kombo ya Nkolo na biso Yesu Kristo.

21 Botosanaka moko na moko na kobanga ya Kristo.”

Baebre 12:28 (Mokanda na Bomoi)

“Lokola tozali kozwa bokonzi oyo ekotikala koningana te, tozala na
matondi, mpe na nzela yango tosambela Nzambe na ndenge oyo
esepelisaka ye, na botosi mpe na kobanga.”

Mibeko ya Mose 7:21 (Mokanda na Bomoi)
“Okobanga bango te, pamba te Yehova Nzambe na yo azali na kati
na yo, Nzambe monene mpe ya kobangisa.”

(Tala mpe: Mibeko ya Mose 28:67; 2 Samwele 23:3; Yobo 15:4)

Yango wana, biso mpe tosengeli kozala na kobanga ya Nzambe kati na
mitema na biso. Ezalela wana nde ekosalisa biso tézala na bomoi oyo
esepelisaka ye awa na mokili. Soki moto azali na kobanga ya Nzambe te,
akomona mpasi te ya koboma, koyiba to kosala ekobo, pamba te abangi
Nzambe te. Kasi soki kobanga ya Nzambe ezali kofanda kati na motema
na biso, tokobanga kosala makambo oyo esepelisaka ye te, pamba te
toyebi ete Nzambe na biso azali monene mingi, mpe akoki kosala nyonso
na bomoi na biso.

Yeremiya 5:22-24 (Mokanda na Bomoi)

“Boni, bokobanga ngai te? elobi Yehova. Bokotungisama te liboso
na ngai? Ngai nde natyaki zelo lokola ndelo ya mbu, na mobeko ya
seko, mpo ete ekatisa yango te. Ata mbonge na yango ezali
koningana, ekoki te; ata ezali koganga makasi, ekoki koleka ndelo
yango te.

23 Kasi bato oyo bazali na motema ya botomboki mpe ya moté

NURU YA UPENDO www.wingulamashahidi.org | 2



Kobanga (kicho) ezali nini?

makasi; batomboki mpe bakendeki nzela na bango.

24 Balobaka te na mitema na bango ete: ‘Tobanga Yehova Nzambe
na biso, oyo apesaka mbula ya eleko mpe mbula ya suka na tango
na yango, mpe abatelaka mpo na biso baposo ya kobuka mbuma

rn

oyo atyami.

Nkolo asalisa ete kobanga na ye ekola mpe efanda kati na biso.

Shalom.

